
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8 br রবীন্দ্র-রচনাবলী
বিষাদপ্রতিমা প্রমদার নিতান্ত করুণ দীন ভাব অবলোকন করিয়া নিমেষের মতো আত্মবিস্মত অমরের হস্ত হইতে পুষ্পমালা খসিয়া পড়িয়া গেল । উভয়ের এই অবস্থা দেখিয়া শান্তা ও আর-সকলের মনে বিশ্বাস হইল যে, অমর ও প্রমদার হৃদয় গোপনে প্রেমের বন্ধনে বাধা আছে। তখন শাস্তা ও সখীগণ অমর ও প্রমদার মিলনসংঘটনে প্রবৃত্ত হইল। প্রমদা কহিল, ‘আর কেন । এখন বেলা গিয়াছে, খেলা ফুরাইয়াছে, এখন আর আমাকে কেন ! এখন এ মালা তোমরা পরো, তোমরা সুখে থাকো ।” অমর শান্তার প্রতি লক্ষ করিয়া কহিল, “আমি মায়ার চক্ৰে পড়িয়া আপনার সুখ নষ্ট করিয়াছি, এখন আমার এই ভগ্ন সুখ এই স্নান মালা কাহাকে দিব, কে লইবে ? শান্তা ধীরে ধীরে কহিল, “আমি লইব । তোমার দুঃখের ভার আমি বহন করিব । তোমার সাধের ভুল, প্রেমের মোহ দূর হইয়া জীবনের সুখ-নিশা অবসান হইয়াছে— এই ভুলভাঙা দিবালোকে তোমার মুখের দিকে চাহিয়া আমার হৃদয়ের গভীর প্রশান্ত সুখের কথা তোমাকে শুনাইব । অমর ও শান্তার এইরূপে মিলন হইল। প্রমদা শূন্য হৃদয় লইয়া কঁাদিয়া চলিয়া গেল । মায়াকুমারীগণ গাহিল—
এরা সুখের লাগি চাহে প্ৰেম, প্ৰেম মিলে না,
শুধু সুখ চলে যায়— এমনি মায়ার ছলনা ।

		 এই পাতা শেষ সম্পাদিত হয়েছে ১১:৫০টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

